
SUMARIO: Preséntanse as liñas de actuación para a promoción dun sector de economía social que constitúa 

unha resposta ós impactos negativos sobre a meirande parte da poboación que están a ter os procesos de glo- 

balización económica baixo principios neoliberais. Os liñamentos fan fincapé na educación popular e nunha 

praxe formativa que camiñe na dirección de consolidar suxeitos colectivos con poder e capacidades que lles 

permitan ser emprendedores de proxectos acordes Ós seus intereses. 

SUMARIO: Se presentan las líneas de actuación para la promoción de un sector de economía social que 

constituya una respuesta a los impactos negativos sobre la mayoría de la población que están teniendo los 

procesos de globalización económica bajo principios neoliberales. Las líneas hacen hincapié en la educación 

popular y en una praxis formativa que camine en la dirección de consolidar sujetos colectivos con poder y 

capacidades que les permitan ser emprendedores de proyectos acordes a sus intereses. 

SUMMARY: Introduction to the action outlines for the promotion of a labor and community sector as an 

answer to the negative impacts of the processes of economic globalization under neo-liberal principles 

which affect most of the population. These outlines focus on popular education and on a formative praxis 

which heads on to the consolidation of colective beings with power and abilities to enable them to enterpri- 

se projects according to their own interests. 

1.0 desemprego e a exclusión como características esenciais do actual 

proceso de globalización. 

Os procesos de globalización baseados en principios neoliberais induci- 

ron cambios nas relacións e estructura das sociedades nacionais tanto no nor- 

te coma no sur. 

Un dos principais impactos rexistrados en tódalas latitudes por este mode- 

lo imposto é o crecemento do desemprego en tódalas súas modalidades. 

Existen varias causas:

O gran crecemento da capacidade productiva que permiten as novas 

tecnoloxías e que xera unha gran oferta dalgúns bens empregando cada 

vez menos traballo humano. 

A polarización radical do ingreso, que drasticamente reduce a capacida- 

de da meirande parte da poboación de adquirir os satisfactores xerados 

con estas tecnoloxías. 

A prevalencia dos intereses das élites financeiras favorece que os pro- 

ductos se volvan rapidamente obsoletos. 

As prácticas especulativas que se levan a cabo fan máis caro o custo do 

diñeiro e consecuentemente o dos bens e servicios que requiren finan- 

ciamento. 

A indiscriminada apertura das fronteiras comerciais, que inunda Os mer- 

cados locais con productos baratos destruíndo empresas locais e cau- 

sando danos en cadeas e tecidos productivos. 

Os impactos do desemprego son moitos: 

A nivel individual, ademais de obstruír o lexítimo e principal medio de 

obter satisfactores, provoca ansiedade, inseguridade e baixa autoestima 

en quen o padece. 

A nivel familiar, favorece as tensións e aínda o colapso das relacións fa- 

miliares. 

A nivel comunitario frea o desenvolvemento porque o principal recurso, 

a forza e capacidade creativa do ser humano, se atopa subutilizado e 

consecuentemente a meirande parte dos outros recursos non poden ser 
aproveitados. 

A nivel nacional, ademais do consecuente empobrecemento da meiran- 

de parte da poboación, provoca que se aumenten as tensións e contra- 

diccións, porque fai evidente unha economía inxusta e induce actos de 

rebeldía, delincuencia e desesperación. 

2. Posibilidades da educación popular e a capacitación. 

Fronte á ominosa crise que se impuso á meirande parte da poboación dos no- 

sos países por parte das élites político-financeiras locais e trasnacionais, as Inicia- 

tivas e proxectos inspirados nos principios e técnicas da Educación Popular, po- 

den facer importantes contribucións, non só para resolver a necesidade 

existencial de ter unha ocupación productiva, senón Ó mesmo tempo para avan- 

zar en logros estratéxicos baseados na promoción de unidades productivas de 

Economía Popular, que consoliden procesos de desenvolvemento micro-rexional 

endóxeno e permitan a conformación dun verdadeiro sector social da economía.

A falta de compromiso real e sostido dos programas gubernamentais co be- 

nestar da poboación; as embestidas ideolóxicas de quen se opoñen á existencia 

dun sector social e as propias debilidades de moitos dos proxectos deste, fano 

aparecer no noso país como un conxunto de accións marxinais, informais, con 

baixa productividade. Esta é a visión que ten que superarse, constituíndo redes 

que dean ó tecido productivo e 4 Economía en xeral unha pluralidade de enfo- 

ques, realmente orientados a acadar o desenvolvemento dunha economía plural 

que responda de maneira xusta e equitativa Ós diversos intereses da sociedade 

nacional e non só ós dos pequenos grupos financeiros. 

Visto desde esta perspectiva, trátase de que os proxectos de Economía Popu- 

lar, ademais de xerar bens e servicios de calidade e a prezos xustos, sexan a opor- 

tunidade de producir democracia, tanto no nivel micro como no nivel macro. 

No nivel micro, no interior da empresa, as prácticas autoxestionarias se- 

rán productoras de democracia nas relacións de traballo, o que indudable- 

mente repercutirá noutras prácticas da vida comunitaria. 

No nivel macro, a promoción, consolidación e articulación dos proxectos 

de Economía Popular como base para conformar vigorosos suxeitos colecti- 

vos que constitúan un verdadeiro sector, chámese de “Economía Social” ou 

“Economía Solidaria”, pode xogar moitas funcións de democratización da 

economía e da sociedade en xeral, tanto polas prácticas alternativas que pode 

favorecer en espacios micro-rexionais, como polo contrapeso a tendencias 

excluíntes e depredadoras de moitos proxectos tanto do sector público como 

do privado, impulsados baixo a lóxica neo-liberal. 

3.Proposta para unha PRAXE formativa que desenvolva competencias 

para aprender a emprender. 

Un dos principios teóricos da Educación Popular, e que foi validado nas 

experiencias desenvoltas durante os últimos trinta anos, é que ela é un tipo 

particular de PRAXE que: 

A.Non se reduce a ser só actividade de educación, senón que integra mol- 

tas outras prácticas que aínda buscando un efecto formativo, rebasan 

con moito esta dimensión. Nese sentido, a Educación Popular non é 

unha educación para a acción, senón basicamente un conxunto de ac- 

cións transformadoras que educan. 

B. Un elemento básico do esforzo de transformación é a consolidación de 

suxeitos colectivos co poder e as capacidades que lles permitan ser em- 

prendedores de proxectos acordes Ós seus intereses. 

Con base nas experiencias participantes nos “Talleres de Intercambio e 

Sistematización de Experiencias de Economía Popular” que FLASEP vén or-

ganizando desde 1989, os principais criterios que deben asumir os proxectos 

impulsados baixo O paradigma da Educación Popular a fin de contribuír á 

construcción dun sector social da Economía Solidaria son: 

a) Os proxectos non só deben corresponder ás necesidades e expectativas 

dos participantes, senón que eles deben intervir ó longo do proceso de 

formulación e instrumentación do proxecto, para asegurar que se apro- 

pien suficientemente del, á vez que desenvolven as capacidades indivi- 

duais e colectivas necesarias para a administración autoxestionaria das 

empresas que serán o medio para executar o proxecto. Esta partici- 

pación permite construír e consolidar a viabilidade *socio-organizativa” 

que é tan necesaria, coma o é contar co resultado favorable dos estu- 

dios de factibilidade técnica, económica e financeira. 

b) A execución dos proxectos ten que facerse con visión empresarial pero 

¡moi importante! de empresa do sector social, isto é, baixo principios 

de cooperación e solidariedade que fagan que estes se constitúan nun 

factor de producción máis, como é o traballo ou a tecnoloxía. Ademais 

é importante ter presente as diferencias entre dúas dimensións que son 
propias destas empresas e que moitas veces non son suficientemente 

caracterizadas e desenvolvidas: 

+ a dimensión participativa, democrática, deliberativa de toda organi- 

zación social deste tipo na que se toman as decisións estratéxicas 

fundamentais, e 

+ a dimensión de unidade productiva, que ten que ser apta para execu- 

tar con eficacia, disciplina e competitividade a producción e comer- 

cialización dos bens e servicios obxecto do proxecto. 

c) Os proxectos que supoñen empresas ailladas nacen maiormente conde- 

ados á quebra ou a sobrevivir con baixos rendementos e/ou alta depen- 

dencia. 

Para superar esta situación cómpre, desde a súa formulación, inducir ac- 

cións para a súa articulación en cadeas productivas ou baixo modalidades 

de asociacionismo que lles permita optimizar recursos, acadar economías 

de escala e resolver retos conxuntos que cada unha por separado non pode- 

ría facer. Isto significa a instauración de centrais de servicios, empresas in- 

tegradoras e a vinculación a centros de investigación, cando isto é posible. 
Existe xa acumulada boa experiencia internacional deste esquema denomi- 

nado de “distritos industriais e asociacionismo empresarial”. 

d) Sen embargo cómpre non reducir o esforzo á mera actividade producti- 

va. O afortalamento da dimensión organizativa permitirá abocarse a 

xerar e/ou apolar proxectos de benestar que funcionen tamén como em- 

presas de servicio, sen esperar a que a empresa xere excedentes econó- 

micos. Isto supón empregar recursos das propias comunidades, das or- 

ganizacións gubernamentais e non gubernamentais.

A existencia dunha organización estable e con capacidade executiva e 

programática como a que vai conformándose con este tipo de experien- 

cias é factor de éxito para levar adiante procesos de desenvolvemento 

comunitario eficaz e sostido. 

e) Outra componente insoslaiable constitúea o feito de que estes proxec- 

tos teñen que operar conforme a estratexias de desenvolvemento mi- 

cro-rexional endóxeno. Ísto supón non só unha delimitación xeogrági- 

ca do actuar, senón que implica esforzos importantes para: 

D 

.
 

Definir os espacios ecolóxico, cultural e político social que constitú- 

en unha microrexión. 

Caracterizar o tecido productivo-empresarial. 

Sobre todo: identificar e considerar os eixos que favorecen a acumu- 

lación e extracción de excedentes, para así formular estratexias que 

lles permitan superar os seus impactos. 

Xerar estratexias de autosuficiencia relativa e de complementarieda- 

de na escala rexional. 

Redinamizar capacidades productivas locais que inhibiu o mercado 

globalizador. Isto permitirá ir dotando de características endóxenas a 

este proceso de desenvolvemento micro-rexional, á vez que ir articu- 

lándose en escala rexional e nacional como un sector orgánico. 

Para coadxuvar a logros como os referidos requírese dunha praxe de 

educación popular que acade con eficacia impactar ó mesmo tempo en 

tres dimensións: 

A resolución de necesidades concretas da vida diaria, como ter un 

emprego, un ingreso remunerador, saúde, vivenda digna, etc. 

Contribuír a satisfacer a necesidade de plenitude persoal en canto ó 

desenvolvemento das potencialidades que temos cada un dos seres 

humanos. 

Avanzar na resolución da necesidade histórica de superar a condición 

de subordinación que afecta á meirande parte da poboación e que se 

concreta na existencia de mecanismos de dominación, explotación e 

dependencia que deben ser superados e substituídos por outros xus- 

tos e sustentables. 

O saber xerado polas empresas privadas guiadas prioritariamente polo 

afán de lucro e altas ganancias para os donos do capital ou o das empresas 

públicas administradas baixo unha concepción patrimonialista e autoritaria 

da función gubernamental non é aplicable tal cal, senón que require ser re- 

funcionalizado nunha praxe de administración autoxestionaria.




